ԱՄՓՈՓԱԹԵՐԹ
«ԶԲՈՍԱՇՐՋԱՅԻՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԱՆՁԱՆՑ ՎԵՐԱԲԵՐՅԱԼ ԷԼԵԿՏՐՈՆԱՅԻՆ ԳՐԱՆՑԱՄԱՏՅԱՆՈՒՄ ԳՐԱՆՑՎԱԾ ԶԲՈՍԱՇՐՋԱՅԻՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂՆԵՐԻ ՏԵՂԵԿԱՏՎՈՒԹՅԱՆ ԲՈՎԱՆԴԱԿՈՒԹՅՈՒՆԸ, ՆԵՐԿԱՅԱՑՄԱՆ ԵՎ ՎԱՐՄԱՆ ԿԱՐԳՆ ՈՒ ՁԵՎԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1
	ՀՀ վարչապետի աշխատակազմի կարգավորման
 ազդեցության գնահատման վարչություն
	N 02/16.17/40980-2025

	
	
	18․12․2025

	
	ԵԶՐԱԿԱՑՈՒԹՅՈՒՆ
«Զբոսաշրջային ծառայություններ մատուցող անձանց վերաբերյալ էլեկտրոնային գրանցամատյանում գրանցված զբոսաշրջային ծառայություններ մատուցողների տեղեկատվության բովանդակությունը, ներկայացման և վարման
կարգն ու ձևերը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ

1․Նախագծի վերնագրում և 1-ին կետի 2-րդ ենթակետում նշվում է, որ Նախագծով պետք է սահմանվեն տեղեկատվության ներկայացման և վարման կարգն ու ձևերը, սակայն Նախագծով ձևեր չկան սահմանված։

2․Նախագծի 2-րդ հավելվածի 14-րդ կետով սահմանվում է, որ ծանուցման գործընթացն ավարտվում է Հարթակի միջոցով ծանուցման ենթակա գործունեությամբ զբաղվող անձին ծանուցման հաշվառման համարը հասանելի դարձնելով։ Առաջարկում ենք այս կետում հստակեցնել՝ ինչ ժամանակահատվածում է ծանուցման հաշվառման համարը հասանելի դառնում ծանուցման ենթակա գործունեությամբ զբաղվող անձին։

3․Նախագծի 2-րդ հավելվածի 14-րդ կետով սահմանվում է, որ մինչ սույն կարգի օրինական ուժի մեջ մտնելը Հայաստանի Հանրապետության օրենսդրությամբ սահմանված կարգով պետական գրանցում ստացած (հաշվառված) զբոսաշրջային ծառայություններ մատուցող անձանց գործունեությունը ենթակա է կասեցման մինչ վերջիններիս կողմից իրականացվող գործունեության ծանուցումը Հարթակի գործիքակազմի միջոցով ներկայացնելն ու ծանուցման հաշվառման համարը ստանալը։ Կարծում ենք՝ գործող տնտեսավարողների գործունեության կասեցումը խելամիտ չէ։






4․Նախագծի 3-րդ հավելվածով ներդրվում է Զբոսաշրջային ծառայություններ մատուցող անձանց վարկանիշավորման համակարգ, որի համաձայն Զբոսաշրջային ծառայություններ մատուցող անձանց կողմից իրականացվող տնտեսական գործունեության ընթացիկ վարկանիշը հիմնվում է վարչական վարույթների և սպառողների բողոքների վրա։ Ինչպես նաև համակարգի շրջանակներում սահմանվում են իրավական հետևանքներ տնտեսավարողների համար՝ ընդհուպ մինչև գործունեության դադարեցում։ Գտնում ենք, որ համակարգի ներդրումը նպատակահարմար չէ, քանի որ արձանագրված խախտումների և Զբոսաշրջային ծառայություններ մատուցող անձանց կողմից պայմանագրային պարտավորությունների չկատարման կամ սպառողների իրավունքների խախտման կամ գործող օրենսդրությանը մատուցված ծառայությունների անհամապատասխանության և այլ իրավախախտումների վերաբերյալ  բողոքների համար տնտեսավարողների նկատմամբ իրավական հետևանքների կիրառումը և համապատասխան խախտումների վերացման ապահովումը պետք է իրականացվի վարչական վարույթների շրջանակներում համապատասխան Վարչական ակտերի հիման վրա։ Իսկ մնացած դեպքերում պետք է գործեն շուկայի ինքնակարգավորման մեխանիզմները։


	





Նախագիծը սահմանում է, որ տեղեկատվությունը ներկայացվում է էլեկտրոնային կամ թվային ձևով։


Ընդունվել է




Չի ընդունվել
Եթե օրենքով նախատեսված է, որ տվյալ գործունեությունը ենթակա է ծանուցման, ապա ոչ միայն խելամիտ է, այլև՝ պարտադիր մասնավոր հատվածին մեկ անգամ ևս տեղեկացնել, որ գործունեությունը կհամարվի ոչ օրինական, եթե լինի առանց ծանուցման։


           
                    Չի ընդունվել
Զբոսաշրջային ծառայություններ մատուցող անձանց կողմից պայմանագրային պարտավորությունների չկատարման կամ սպառողների իրավունքների խախտման կամ գործող օրենսդրությանը մատուցված ծառայությունների անհամապատասխանության և այլ իրավախախտումների վերաբերյալ  բողոքների համար տնտեսավարողների նկատմամբ իրավական հետևանքների կիրառումը և համապատասխան խախտումների վերացման ապահովումը կիրականացվի վարչական վարույթների շրջանակներում համապատասխան Վարչական ակտերի հիման վրա, ինչի արդյունքում զբոսաշրջային ծառայություն մատուցող անձանց վարկանիշային միավորները համապատասխանաբար կնվազեցվեն։
Նշված կարգավորման ներդրման համար առկա է նաև ՀՀ փոխվարչապետ Մհեր Գրիգորյանի հանձնարարականը։

	2
	ՀՀ վարչապետի աշխատակազմի իրավաբանական վարչություն
	N 02/16.17/40980-2025

	
	
	18․12․2025

	
	ԵԶՐԱԿԱՑՈՒԹՅՈՒՆ
«Զբոսաշրջային ծառայություններ մատուցող անձանց վերաբերյալ էլեկտրոնային գրանցամատյանում գրանցված զբոսաշրջային ծառայություններ մատուցողների տեղեկատվության բովանդակությունը, ներկայացման և վարման կարգն ու ձևերը սահմանելու մասին» ՀՀ կառավարության որոշման նախագծի վերաբերյալ


1․Նախագծի 1-ին կետի 3-րդ ենթակետով նախատեսվում է առանձին հավելվածի տեսքով հաստատել նաև զբոսաշրջային ծառայություններ մատուցող անձանց վերաբերյալ վարկանիշային հաշվառման իրականացման կարգն ու պայմանները, մինչդեռ վերոնշյալ հավելվածը դուրս է նախագծի կարգավորման առարկայի շրջանակներից՝ նկատի ունենալով նախագծի նախաբանում նշված լիազորող նորմի բովանդակությունը, բացի այդ, օրենքում վերոնշյալ սուբյեկտների վերաբերյալ վարկանիշային հաշվառման իրականացման հետ կապված կարգավորումներ առկա չեն: Նույն դիտարկումը վերաբերում է նաև նախագծի հավելված 2-ի 6-րդ կետին:








2․Նախագծի հավելված 2-ի 7-9-րդ կետերով սահմանվող դրույթները գտնվում են հավելված 1-ի կարգավորման առարկայի շրջանակներում՝ հաշվի առնելով դրանց՝ զբոսաշրջային ծառայություններ մատուցող անձանց վերաբերյալ տեղեկատվություն կրող բովանդակությունը:

3․Նախագծի հավելված 2-ի 18-րդ կետի համաձայն՝ մինչ սույն կարգի օրինական ուժի մեջ մտնելը ՀՀ օրենսդրությամբ սահմանված կարգով պետական գրանցում ստացած (....) զբոսաշրջային ծառայություններ մատուցող անձանց գործունեությունը ենթակա է կասեցման (....), մինչդեռ ընդգծված ձևակերպումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի ձևակերպմանը:

	





Ընդունվել է
3-րդ հավելվածը դուրս է եկել նախագծից, իսկ հավելված 2-ի 6-րդ կետը խմբագրվել է՝ հաշվի առնելով Զբոսաշրջության մասին օրենքի 26-րդ հոդվածով սահմանված բողոքների քննությանն առնչվող կարգավորումները։
Բացի այդ՝ ռեյտինգավորման համակարգի ներդրման կարգավորումը բխում է նաև ՀՀ փոխվարչապետ Մհեր Գրիգորյանի հանձնարարականից։



Ընդունվել է




Ընդունվել է

	3
	Փոխվարչապետ Մհեր Գրիգորյանի գրասենյակ 
	N 02/16.17/40980-2025

	
	
	18․12․2025

	



	ԵԶՐԱԿԱՑՈՒԹՅՈՒՆ
«Զբոսաշրջային ծառայություններ մատուցող անձանց վերաբերյալ էլեկտրոնային գրանցամատյանում գրանցված զբոսաշրջային ծառայություններ մատուցողների տեղեկատվության բովանդակությունը, ներկայացման և վարման կարգն ու ձևերը սահմանելու մասին» ՀՀ կառավարության որոշման նախագծի վերաբերյալ

Ներկայացված նախագծի վերաբերյալ առկա են հետևյալ դիտողությունները.
1․Առաջարկվող կարգավորումները անհարկի վարչարարություն են ենթադրում, ինչը խնդիրներ կստեղծի թե՛ տնտեսավարողների, թե՛ հետադարձ կապ ստեղծող անձանց համար, ինչի արդյունքում տուրիստական գործունեություն իրականացնող մեծ թվով անձինք կարող են ուղղակի չգրանցվել հարթակում/գրանցամատյանում: Առաջարկվում է վերանայել պահանջվող տվյալների քանակը և բովանդակությունը:










2․Բացի այս՝ «Ես եմ» հարթակով մուտք գործելու պայմանը ձերբազատում է տարատեսակ տեղեկություններ տրամադրելու անհրաժեշտությունից, որի վերաբերյալ ձևակերպումը կա՛մ նախագծում չի արտահայտվել, կա՛մ անհստակ է սահմանված և կարիք ունի բովանդակային պարզեցման:





3․Միաժամանակ՝ սահմանված պահանջների չկատարման դեպքում ենթադրվող պատժիչ մեխանիզմների շրջանակը հստակ ներկայացված չէ:

	





Բոլոր տվյալները բխում են օրենքների կամ ենթաօրենսդրական նորմատիվ իրավական ակտերի պահանջներից։ Հավելյալ որևէ տեղեկատվություն չի պահանջվում։ Հիմնականում բոլոր տվյալները ստացվելու են այլ իրավասու պետական կամ տեղական ինքնակառավարման մարմիններից փոխգործելիության շրջանակում, ավտոմատ։



Ընդունվել է
«Ես եմ» հարթակով մուտք գործելու պայմանը ձերբազատում է տարատեսակ տեղեկություններ տրամադրելու անհրաժեշտությունից և տարբեր հարթակներում փոխգործելիության հնարավորության շնորհիվ ամեն ինչ շատ արագ ու հեշտ է կազմակերպվում։

Պատժիչ շրջանակն արդեն ներկայացված է ՀՀ օրենսդրությամբ (ՀՀ ՕՐԵՆՔԸ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ, ՀՀ ՔՐԵԱԿԱՆ ՕՐԵՆՍԳԻՐՔ)



